SUNDAY SCHOOL LESSON 1

C.I.L. SHULE YA JUMAPILI SOMA LA KWANZA.

BUSTANI YA EDENI

Soma la Biblia: Mwanzo 3:1-6

Sala:

Baba wa mbinguni mwenye upendo, asante kwa neno lako, Biblia. Twakuomba tusaidie kijifunza na kukupenda kwa moyo wetu wote. Tusaidie kufanya mambo ambayo yanapendeza mbele zako. Kwa ajili ya Kristo, Ameni.

Somo:

Mungu akaumba dunia-mahali pazuri kwa ajili ya mtu aishi. Hapo mwanzo Mungu aliazimia kumuumba mtu aishi katika dunia. Lakini kwanza alitaka kuifanya dunia mahali pazuri kwa ajili ya kuishi huyo mtu. Mungu akafanya akafanya hewa ya kupumua, anga na mawingu. Akafanya bahari nja nchi kavu. Katika ardhi akaotesha nyasi, miti na maua kufanya ipendeze. Mungu akafanya jua, mwezi, na nyota katika anga, kufana mchana na usiku, nyakati na miaka. Mungu akaumba ndege samaki na wanyama waishi katika dunia.

Mungu akaandaa pia sehemu maalum kwa ajili ya mtu wa kwanza  kuishi. Akapanda bustani yenye kupendeza. Kukawa na mto uliopita kati ya bustani ili kuinywesha. Hiyo bustani iliitwa Bustani ya Edeni.

Mungu akampa Adamu amri

Kulikuwa na jambo moja tu ambalo  Mungu alimwamuru Adamu asifanye. Kulikuwa na miti miwili maalum katikati ya bustani. Wa kwanza uliitwa Mti wa ujuzi wa mema na mabaya. Wa pili uliitwa mti wa Uzima. Mungu alimwabia Adamu kutokula tunda la Mti wa ujuzi wa mema na mabaya. Kama akila tunda la mti huo, mwishowe atakufa.

Mungu alimpenda Adamu sana kabisa. Mungu alifanya ulimwengu wa ajabu kwa ajili ya Adamu kuishi humo. Mungu alitaka kuona iwapo Adamu atampenda sana kwa kutii hii amri moja.

Mungu akampa Adamu Mke.

Adamu alikuwa na furaha sana katika bustani. Alicheza na wanyama na kuwapa wote majina. Lakini wanyama hawakuzungumza na Adamu. Adamu hakuwa na rafiki maalum. Mara nyingine alikuwa mpweke. Mungu alitaka Adamu awe na furaha. Mungu akafanya Adamu kushikwa na usingizi mzito. Akatwaa ubavu toka kwa Adamu. Kwa huo ubavu wa Adamu, Mungu akamfanyia Adamu mke. Adamu akamwita Hawa.

Adamu na Hawa waliishi kwa furaha katika bustani. Hawa alimsaidia Adamu kuitunza bustani.

Adamu alimwambia Hawa juu ya amri ya Mungu kutokula tunda la Mti wa Ujuzi wa Mema na Mabaya.

Adamu na Hawa wakamuasi Mungu

Siku moja Hawa alikuwa karibu na Mti wa mema na mabaya. Tunda lilipendeza sana machoni. Kulikuwa na nyoka katika bustani aliyekuwa mwerevu kuliko wanyama wengine wote. Akaja na kunena na Hawa. "Ati! Hivi ndivyo alivyosema Mungu msile matunda ya miti yote ya Bustani?" Hawa akajibu, "Twaweza kula matunda yoyote ya miti katika bustani, isipokuwa huu Mti wa Ujuzi wa Mema na Mabaya. Mungu amesema kwamba kama tukila tunda hili tutakufa".

Nyoka akamcheka Hawa. "Hakika hamtakufa. Mungu amewakataza kutokula kwasababu anajua kwamba mtakuwa werevu na busara kama yeye." Hawa alitaka kuwa na busara, atataka kula hilo tunda lipendezalo. Akasahau upendo wote ambao Mungu amemwonyesha. Akachuma baadhi ya matunda na kula, kisha akaenda kwa Adamu alitaka kuwa na busara kama alivyokuwa Hawa. Hivyo naye akala tunda pia.

Mara walipokula matunda wakajua ni kiasi gani walikuwa wajinga. Waliona aibu sana. Walijariu kujificha Mungu asiwaone. Waliona haya kwamba walikuwa wako uchi; wakajifanyizia nguo za majani ya mtini. Mungu alihuzunika sana ya kwamba Adamu na hawa hawakumpenda kutosha kumtii.

Mungu akawaadhibu Adamu na Hawa

"Kwa nini mmekula tunda ambalo nimewaagiza msile?" Mungu alimuliza Adamu. "Hawa amenifanya nile," alijibu Adamu. "Nyoka amenidanganya nami nikala", alisema Hawa.

Wote wakaadhibiwa. Nyoka ilibidi atambae kwa tumbo katika mavumbi. Hawa atakuwa na huzuni na uchungu wa kuzaa watoto. Atatawaliwa na mumewe. Adamu itabidi afanye kazi kwa jasho, kwa kuwa ardhi ililaaniwa kwa kuotesha miiba na magugu na mbigili. Adhabu kubwa sana ilikuwa ni ile waliyoambiwa watakufa. Tangu siku ile Adamu na Hawa walianza kuzeeka na hatimaye wakafa.

Mungu akampa Adamu na Hawa ujumbe ulio na tumaini.

Ingawa Adamu na Hawa waliadhibiwa na Mungu, bado aliwapenda na kuwapa ahadi yenye kutumainia. Mungu aliwaambia kwamba kun mtu mmoja atazaliwa ambaye atamtii Mungu kikamilifu. Atawarejesha wanaume na wanawake kwa Mungu. Ataondoa adhabu ambayo dhambi ya Adamu ilileta. Tunajua kwamba huyu mtu ni Yesu, aliyempenda Mungu na kumtiii kwa kila jambo.

Mara nyingi tufanyapo baya - kosa, mtu mwingine anaumia. Mungu aliondoa nguo za majani ya mtini ambazo Adamu na Hawa walijifanyizia. Mungu alimuua mwana kondoo na kutumia ngozi kufanyiza nguo kwa ajili ya Adamu na Hawa. Mungu alimweleza Adamu na Hawa ya kwamba popote wakifanya kosa, hawana budi kuchinja mwana kondoo na kumleta kwa Mungu, ndipo atawasamehe. Mwana kondoo anatupa picha ya Yesu - Mwana kodoo wa Mungu. Yesu hakufanya lolote baya kamwe, bali aliutoa uhai wake ili kwamba Mungu asamehe dhambi zetu zote, kama tukiamini kwamba Mungu ataka kutusamehe.

Adamu na Hawa hawakuruhusiwa kukaa katika bustani nzuri. Pia katikati ya bustani ya Edeni ulikuwapo Mti wa Uzima. Hawakuweza kula tunda la huo mti kwa kuwa walikuwa wamekosa. Ilibidi Adamu na Hawa waiache bastani ya Edeni. Mungu akaweka ulinzi na upanga wa moto wa kuwazuia wasirudi katika Mti wa Uzima.

Maswali ya kuwauliza wanafunzi

· Ni kwasababu gani Mungu aliumba dunia na vitu vyote tunavyoweza kuona?

· Mungu alimuumbaje Adamu?

· Ni jinsi gani Mungu alimuumba Hawa?

· Bustani ya kupendeza aliyoumba Mungu ilikuwa wapi?

· Adamu na Hawa waliabiwaje kuhusu tunda la Mti wa Ujuzi wa Mema na Mabaya?

· Nini kilitokea walipomuasi Mungu?

· Nyoka alimwongopea Hawa uongo gani?

· Adamu na Hawa walitengenezaje nguo zao za kwanza?

· Mungu alifanyaje kutengeza nguo zao?

· Mwishowe nini kilitokea kwa Adamu na Hawa?

· Ni nani alizaliwa ambaye alitii yote aliyoagiza Mungu na kuwa Mwokozi wetu?

